
မေး။ ဖြေ (၁) 

1။ အရှင်မြတ်သည် မိမိအလိုတော်ရှိသော သူအား လမ်းမှားစေတော်မူ၍။ မိမိအလိုတော်ရှိသောသူကို 

လမ်းမှန်သို့ညွှန်ပြတော်မူသည်(743း1)ဟု ကုန်အာန်တွင်ဆိုထားပါသည်။ သို့သော် ကုန်အာန်အရပင် 

ကျွန်ုပ်တို့ သိရသည်မှာအလ္လာဟ် အရှင်မြတ်သည် လူသားကို ဆင်ခြင်တုံတရား၊ အသိဉာဏ် 

လွပ်လပ်စွာ ရွေးချယ်နိုင်သော စိတ်အလို ဆန္ဒကို ပေးထားတော်မူပြီး အကောင်းနှင့် အဆိုးကို 

မိမိဆန္ဒအလျောက် ရွေးချယ်ခွင့်ပြုထားပါသည်။ သို့ဖြစ်လျင် အဆိုပါနှစ်ခုကို မည်သို့ပြန်လည်သင့် 

မြတ်ဟပ်စပ်နိုင် မည်နည်း။ 

မိုင်းယရှားအ် ဆိုတဲ့ စကားလုံးက- ကြိုတင်ပြထားပြီး ပြဌာန်းချက်အတိုင်း စံချိန်ပြည့်မှီခြင်းကို 

ခေါ်ဆိုပါတယ်။ ဥပမာ အပူချိန် ဒီဂရီ ဘယ်လောက်မှာ ရေဟာ အရေပျော်မယ်၊ အပူချိန် ဒီဂရီ 

ဘယ်လောက်မှာ ရေဟာ အခဲ ဖြစ်မယ်-၊ ဆိုတာ လောကထဲမှာ သတ်မှတ်ပြီး ပြဌာန်းချက် ဥပဒေ 

ဖြစ်ပါတယ်။ အလားတူပဲ- အမှန်နဲ့ အမှားမှာ ဒီဂရီ ရှိပါတယ်။ ဥပမာ လူတစ်ဦးဟာ ကားရဲ့ မောင်းသူ 

လက်ကိုင်ကွင်းကို ဘယ်လောက်လှည့်လိုက်ရင် လမ်းကချော်သွားမယ်၊ ဘယ်လောက်တည့်လိုက်ရင် 

လမ်းမှန်ပေါ် ရောက်မယ် ဆိုတာက ကြိုတင်ပြဌာန်းချက်ဖြစ်တယ်။ (ကားမှာ တပ်ဆင်ပြီး ဆုံလည် နဲ့ 

လမ်းရဲ့ အကွေ့အချိုးဟာ အဲ့ဒီကားသမား ကားမမောင်းမှီကတည်းက ရှိနေတဲ့ အရာဖြစ်တယ်။) ဒီမှာ 

ကားမောင်းသူက- သူ့ဉာဏ်အလျှောက် မောင်းဘို့လည်း လိုတယ်။ (ဒါပေမယ့် ကောင်းမောင်းသူရဲ့ 

လုပ်ဆောင်ခြင်းက လမ်းတည်ရှိမှု၊ ကားဆုံလည်တည်ရှိမှုထက် နောက်ကျတယ်နော်။)- ဒီလိုပဲ 

မိုင်းယရှားအုလ္လာဟ် ဆိုတာက အလ္လာဟ်အရှင်က လောကအတွက် ကြိုတင်ပြဌာန်းပြီး ဓမ္မ၊ ဥပဒေ၊ 

သီအိုရီ-ရဲ့ ဒီဂရီ စံချိန် ဖြစ်တယ်။ အဲ့ဒီမှာ လူတစ်ဦးက ဘယ်လောက်မှားချင်လည်း မှားလို့ ရသလို၊ 

ဘယ်လောက် မှန်ချင်လည်း မှန်လို့ရတယ်။ (မှားချင်မှု၊ မှန်ချင်မှု “ချင်” ဆိုတဲ့ ဆန္ဒက တစ်သီးပုဂ္ဂလ 

အသိဉာဏ် ပေါ်မှာ မူတည်တယ်။) အဲ့ဒီ ဆန္ဒက ကြိုတင်ရှိပြီး စံချိန်ကို ဘယ်လောက်ချိုးဖေါက်သလဲ 

ဆိုတာက လူတစ်ဦးချင်းပေါ် မူတည်ပါတယ်။ (အခြား သတ္တ၀ါများမှာ အဲ့ဒီ အခွင့်အရေး မရပါ။) (စံချိန် 

အလျှောက် ဆိုတဲ့ စကားလုံးကို islammyanmar.com ထဲက ကုရ်အံဘာသာပြန် အောက်ခြေ ၂း၇၀ 

မှာ ကြည့်ပါ။) နားမလည်ရင် ဆက်လက် ဆွေးနွေးနိုင်ပါတယ်။  

(၂) သေဆုံးမည့်အချိန်သေဆုံးမည့်ပုံစံသည်သတ်မှတ်ပြီးဖြစိလျင်လူသတ်သမားသည်မည်ကဲ့သို့ 

အပြစ်ထိုက်နေ သနည်း။ 

လူတစ်ဦးဟာ ဓါတ်ခဲတစ်လုံးလိုပါပဲ။ ဓါတ်ခဲမှာ ဓါတ်ခဲကိုယ်ထည်ရှိလို့ ဓါတ်အား ဆိုတာတည် 

နေတယ်။ အဲ့လိုပဲ လူမှာ ခန္ဓာ ဆိုတာ ရှိလို့ အသက်က ခန္ဓာမှာ တည်နေတယ်။ ဓါတ်ခဲကို 



ထုတ်လုပ်တဲ့ ကုပ္မဏီက ၁ နှစ်ခံမယ်- သတ်မှတ်ချိန်နဲ့ ထုတ်ပေးလိုက်တယ်။ (တစ်ကယ်လို့ 

အသုံးပြုအား ဘယ်လောက်ရှိရင် ဘယ်လိုခံနိုင်ရည်ရှိတယ်။ မသုံးပဲ ထားရင် ၁ နှစ်ခံမယ် စသည် 

ဖြင့်ပေါ့။)--။ ဒီမှာ ဓါတ်ခဲကို ကားနင်းသွားတယ် ဆိုပါတော့--၊ ကုပ္မဏီ သတ်မှတ်ထားသလို 

မဟုတ်ဘဲ- ဓါတ်အားက အားကုန်သွားပါမယ်။ ဒါက မီးစာကုန် ဆီခန်း မဟုတ်ဘူး။ ခန္ဓာပျက်သွား လို့ 

သူ့မှာ တည်တဲ့အား တည်မနေနိုင်တော့တာပါ။  

အလားတူပဲ လူကို သက်တမ်းနဲ့ အလ္လာဟ်အရှင်က ပြဌာန်းထားတယ်။ ဒါကို လူတစ်ဦးက အခြား 

လူတစ်ဦး တည်နေမယ့် အသက်ကို တည်မနေနိုင်အောင် ခန္ဓာကို ဖျက်ဆီးလိုက်တယ်။- ဆိုရင် အဲ့ဒီ 

ဖျက်ဆီးတဲ့သူမှာ အပြစ်ရှိပါတယ်။ ကိုယ့်ကိုယ်ကို ဖျက်ဆီးရင်လည်း ကိုယ်ကိုယ်တိုင် အပြစ်ရှိပါတယ်။ 

3။ သီတဂူဆရာတော်ပောာကြားသော တရားတော်တစ်ခုတွင်- အခြားဘာသာများတွင်သူတို့၏ 

ဘုရားသခင်(သို့) ဘာသာရေးခေါင်းဆောင်များ၏ လူံဆော်မူကြောင့် ဘာသာရေးစစ်ပွဲများ 

ဖြစ်ပွားခဲ့သည်။ ဗုဒ္ဓကြောင့်မည့်သည့်စစ်ပွဲမှ မဖြစ်ပွားခဲ့၊ မည်သူတစ်ဦး တစ်ယေက်မှ သွေးမစွန်းခဲ့ဟု 

ဆိုသောစကားသည် မှန်ကန်ပါသလား။ ကျေးဇူးပြု၍ ဖြေကြားပေးစေလိုပါသည်။ 

အဲ့ဒီ ဆရာတော်က ဘယ်ဘာသာတရားကိုမှ မကြေညက်လို့ ပြောခြင်း ဖြစ်တယ်လို့ မှတ်ချက်ပေးလိုပါ 

တယ်။ သူပြောလိုတဲ့ ခရစ်ယာန်၊ အစ္စလာမ်၊ ဂျူး၊ ဟိန္ဒူများမှာ “လူတွေကို လိုက်သတ်နေဘို့ 

ဟောထားတဲ့ ကျမ်းချက် မရှိပါ။ (မူရင်းတွေမှာ ပြောတာပါ။ ဘာသာပြန်များ အထကထာများကတော့ 

သက်ဆိုင်ရာ ဘာသာပြန်သူရဲ့ တာဝန်ပဲ ဖြစ်ပါတယ်။) သစ္စာတရားကို တိုက်ခိုက်ရန်ရှာလာသူများကို 

သာ သစ္စာတရားရဲ့ ရန်ဘက်အဖြစ် သတ်မှတ်ခံယူစေပြီး တော်လှန်စေဘို့ကိုပဲ သွန်သင်တာ ရှိပါတယ်။ 

ဗုဒ္ဓ လို့ သူတို့ပြောနေတဲ့ ရှင်ဂေါတမလည်း တော်လှန်ရေး လုပ်ခဲ့တာပဲ။ သူနဲ့ ဂိုဏ်းမတူတဲ့ လူများ 

ဘုန်းကြီးကျောင်းလာဆောက်တာကို ကျောင်းဆောက်ခွင့်မပြုဘို့ ကောသလမင်းကို အင်အားသုံး ခြိမ်း 

ခြောက်ခဲ့တယ်။ ကောသလမင်းက အဲ့ဒီ အတိုက်အခံ ကျောင်းကို ပိတ်ပေးခဲ့ရတယ်။ ပြီးတော့ 

လဇ္ဇီတိုင်းသားများကို အဇာရသတ်မင်းက မျိုးပြုတ်သတ်ဖြတ်မှာကို သူ့ကို တိုင်ပင်တော့ 

သူမတားမြစ်ခဲ့ဘူး။ သူက (အခြားပုဂ္ဂိုလ်များ ကိုယ်တော်မုဟမ္မဒ်၊ ကိုယ်တော်ယေရှု၊ ကိုယ်တော် 

မောရှေ တို့လို ဘုရင် မဟုတ်ဘူး၊) ဘာသာရေးကို သီးသန့်ကိုင်တဲ့ ဘာသာရေးခေါင်းဆောင် ဆိုတော့ 

နိုင်ငံရေးကို ကိုင်တဲ့ လူနဲ့ အာဏာကို ဝေယူထားတာ၊ သတ်စရာရှိရင် နိုင်ငံရေး သမားများကိုသာ 

အာဏာသုံး သတ်ဘို့ တွန်းပေးတာပါ။ (ဘရုဇတ် ကို ဖတ်ကြည့်ပါလို့ အဲ့ဒီ ဆရာတော်ကို ပြောပြလိုက် 

ပေါ့။) 

ချစ်ခင်လေးစားစွာဖြင့် 


